
 
 

        ᐱᕙᓪᓕᐊᔪᑦ ᐅᖃᐅᓯᐅᔪᑦ 
 

ᓯᕗᓕᖅᑎ ᓴᖏᖅᑎᒋᐊᖅᑎᑦᑎᕗᖅ ᐃᓄᐃᑦ ᐊᐅᓚᑦᑎᔨᒻᒪᕆᖏᓐᓂᒃ 
 

ᐃᖃᓗᐃᑦ, ᓄᓇᕗᑦ (ᐋᒌᓯ 31, 2007) – ᓯᕗᓕᐅᖅᑎ ᐹᓪ ᐅᑲᓕᖅ ᑎᒃᑯᐊᖅᓯᖅᑲᐅᕗᖅ ᐊᐅᓚᑦᑎᔨᒻᒪᕆᖕᓂᒃ 
ᐱᐅᓯᒋᐊᕈᑕᐅᓂᐊᖅᑐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᒃᑐᐊᓂᖃᕐᓂᖅᓴᐅᓕᕐᓗᓂᓗ ᑭᐅᔾᔪᑕᐅᑦᑎᐊᕈᓐᓇᕐᓗᓂᓗ 
ᐃᖅᑲᓇᐃᔭᖅᑎᓂᒃ ᐱᔨᑦᑎᕋᖅᐸᒃᑕᖏᓐᓂᒃ. 8-ᓂᒃ ᐃᓄᖕᓂᒃ ᒥᓂᔅᑕᒧᑦ ᑐᒡᓕᙳᖅᑐᖃᕐᓂᐊᖅᐳᖅ. 
 
ᒥᔅᑕ ᑕᐃᕕᑦ ᐅᒥᓪᒍᐃᑦᑐᖅ ᒥᓂᔅᑕᒧᑦ ᑐᒡᓕᕆᔭᐅᓂᐊᖅᐳᖅ ᓯᕗᓕᖅᑎᒧᑦ ᑎᑎᕋᖅᑎᒧᓪᓗ ᒥᓂᔅᑕᐅᖃᑎᒌᓄᑦ. 
ᐅᒥᓪᒍᐃᑦᑐᖅ ᐊᕐᕌᒍᑦ ᐊᕙᑎᑦ ᐅᖓᑖᓂ ᐱᔨᑦᑎᕋᖃᑦᑕᖅᓯᒪᓕᖅᐳᖅ ᓄᓇᕗᑦ ᒐᕙᒪᒃᑯᖓᓂ, ᓄᓇᕗᑦᑎᐊᒥ ᑲᓇᑕᒥᓗ. 
ᑭᖑᓂᑦᑎᓐᓂ ᑎᒃᑯᐊᖅᑕᐅᓯᒪᓚᐅᖅᐳᖅ ᒥᓂᔅᑕᐅᑉ ᑐᒡᓕᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᑉ 
ᑐᒡᓕᒃᑲᓐᓂᖓᓄᓪᓗ ᐃᓕᓐᓂᐊᖅᑐᓕᕆᓂᕐᒧᑦ. ᖃᖓᑦᑎᐊᓵᖅ, ᐅᒥᓪᒍᐃᑦᑐᖅ ᒥᓂᔅᑕᒧᑦ ᑐᒡᓕᕆᔭᐅᓚᐅᖅᐳᖅ 
ᒐᕙᒪᓕᕆᔨᒃᑯᓐᓄᑦ. 
 
ᒥᔅᑕ ᕕᒃᑐ ᑑᑑ ᒥᓂᔅᑕᒧᑦ ᑐᒡᓕᕆᔭᐅᓂᐊᓕᖅᐳᖅ ᒐᕙᒪᓕᕆᔨᒃᑯᓐᓄᑦ. ᑑᑑ ᑭᖑᓂᑦᑎᓐᓂ ᒥᓂᔅᑕᒧᑦ 
ᑐᒡᓕᕆᔭᐅᓚᐅᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕᒧᑦ ᑐᒡᓕᒃᑲᓐᓂᕆᔭᐅᓪᓗᓂ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᒧᓪᓗ 
ᑐᒡᓕᒃᑲᓐᓂᕆᔭᐅᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒧᑦ 
ᐃᓕᓴᕆᔭᐅᔾᔪᑎᖃᖅᑐᖅ ᓇᓗᓇᐃᒃᑯᑕᖃᖅᖢᓂᓗ ᑮᓇᐅᔭᓕᕆᔨᒻᒪᕆᐅᓂᕐᒧᑦ. 
 
ᑕᑯᒃᓴᐅᑎᑦᑎᓂᖓ ᑲᔪᓯᓂᖃᑦᑎᐊᖅᑐᒥᒃ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᕐᓂᕐᒧᑦ, ᒥᔅ ᐊᓗᑭ ᕉᔮᔅ ᒥᓂᔅᑕᒧᑦ 
ᑐᒡᓕᕆᔭᐅᓂᐊᓕᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᓂᔅᑕᒧᑦ ᑐᒡᓕᒃᑲᓐᓂᕆᔭᐅᖃᑦᑕᖅᓯᒪᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨᐅᖃᑦᑕᖅᓯᒪᓪᓗᓂᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓕᖅᑯᓯᓕᕆᔨᒃᑯᓐᓂ. 
ᕉᔮᔅ ᐊᑯᓪᓕᕐᒥ ᐃᓕᓐᓂᐊᖅᓯᒪᔪᖅ ᑲᓇᑕᒥ ᓄᓇᖃᖅᑳᖅᓯᒪᔪᓂᒡᓗ ᖃᐅᔨᓴᕐᓂᕐᒥᒃ, ᐱᖓᓱᓂᒃ ᐅᖃᐅᓯᖃᖅᑐᖅ 
ᐃᑲᔪᖃᑦᑕᖅᓯᒪᓪᓗᓂᓗ ᐅᔾᔨᕐᓇᖅᓯᑎᑦᑎᒃᑲᓐᓂᕋᓱᖕᓂᕐᒧᑦ ᐃᓄᖕᓂᒃ ᐃᓕᓐᓂᐊᕐᓂᓕᒫᖓᓂᒃ.  
 
ᒥᔅ ᑰᕕᐊᓐ ᕙᓛᓇᒐᓐ ᒥᓂᔅᑕᒧᑦ ᑐᒡᓕᒃᑲᓐᓂᕆᔭᐅᓂᐊᓕᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐊᕐᕌᒍᑦ ᐊᕙᑎᑦ ᐅᖓᑖᓄᑦ 
ᐱᔨᑦᑎᕋᖅᓯᒪᓕᖅᑐᖅ ᓄᓇᕗᑦ ᒐᕙᒪᒃᑯᖏᓐᓂ, ᓄᓇᑦᑎᐊᒥ ᐋᓪᐴᑕᒥᓪᓗ ᒥᓂᔅᑕᒧᑦ ᑐᒡᓕᒃᑲᓐᓂᕆᔭᐅᓵᓚᐅᕆᓪᓗᓂ 
ᒪᓕᒐᓕᕆᔨᒃᑯᓐᓄᑦ. ᕙᓛᓇᒐᓐ ᐋᕿᒃᓱᐃᖃᑕᐅᖃᑦᑕᖅᓯᒪᕗᖅ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ ᐱᓯᒪᐃᓐᓇᕐᓂᕐᒧᓪᓗ 
ᐱᕙᒌᔭᕈᑎᓂᒃ ᐃᓄᐃᑦ ᐃᖅᑲᓇᐃᔭᖅᑎᖏᓐᓂᒃ.  
 
ᓯᕗᓕᐅᖅᑎ ᐅᑲᓕᖅ ᐊᖏᕈᑎᖃᓚᐅᖅᐳᖅ ᐃᖅᑲᓇᐃᔮᒥᓂᒃ ᓄᖅᑲᕐᓂᐊᓕᖅᑐᒥᒃ ᔮᓐ ᐅᐊᓪᔅ-ᒥᒃ, ᒥᓂᔅᑕᒧᑦ 
ᑐᒡᓕᕆᔭᐅᔪᒧᑦ ᓯᕗᓕᖅᑎᒧᑦ ᑎᑎᕋᖅᑎᒧᓪᓗ ᒥᓂᔅᑕᐅᖃᑎᒌᓄᑦ. ᐅᐊᓪᔅ ᐃᑲᔪᖃᑦᑕᕐᓂᖓ ᐋᕿᒃᓱᐃᕙᓪᓕᐊᑎᓪᓗᒋᑦ 
ᓄᓇᕗᑦ ᒐᕙᒪᒃᑯᖓᓂ ᒪᕐᕉᖕᓄᑦ ᑲᑎᒪᔨᐅᕝᕕᖏᓐᓄᑦ ᐅᔾᔨᕐᓇᖅᑐᒻᒪᕆᐅᓯᒪᕗᑦ ᑭᖑᓂᖃᕆᔭᐅᓪᓚᕆᖕᓂᐊᖅᖢᓂᓗ.  
 
ᑖᒃᑯᐊ ᑎᒃᑯᐊᖅᑕᐅᔪᑦ ᐱᒋᐊᕐᓂᐊᖅᐳᑦ ᓯᑎᐱᕆ 24, 2007-ᒥ. 

